
A ya uhohug para ni Hesus ta ituldu na kiden a 
“Awemuy mina pagpopoyungan ya nonot muy gafu ta 
pagtugut ku tekamuy, te ikatalak muy la ya Namaratu, 
a kuman en hapa teyak.”



“Te maski magtugutak a eyak mangiparan ta pagyanan
rnuy ta bali ni Damakewan, te addu hapa ya pagyanan
ta bali na en, a awek mina nebar tekamuy am awa 
kustu. A gafu ta eyak mangiparan ta pagyanan rnuy a 
tolin ta kam hapa sangaw, te alapan ta kam sangaw
teyak, petta magyan
kam hapa 
la teyak.”



A iyak, Hwan, ya takday kabagis muy nga nedagga
te Afu Hesus, a kahulun dak hapa nga mesipat
ta iturayan na kiden, ikid na magattam
ta pagzigātān gafu ta pangurug tam. 
A ta kuman na iyak ta idi a 
nafukukak ta fugu na

Patmos gafu ta 
pangipadangag ken ta
uhohug na Namaratu
ikid na nepakkamu ni
Hesus teyak. 



A ka-ma la napasinapānak ta Kahalwa na Namaratu, 
a kuman na itta yak na ta langit, a naitak ya
imatuttud ta agtuttudan na ari. 



A sangaw tumubbat hapa ya ngamin kiden seangat ta 
langit, ikid na lutak, ikid na umag na lutak, ikid na
umag na bebay, te sa magkakansyon
na ya ngamin kiden pinaratu na
Namaratu: “Madaydayawan ya itta
ta agtuttudan na ari, ikid na
Kalneru en ta ngamin pangdayaw. 
Ikamuy la, Afu, 
ya malalaki
magturay ikid
na dayawan
mi addet ta 
addet,” kunda.



A naitak hapa ya ili na Namaratu, ya nengagan na en
ta Bagu na Herusalem, a umak-akban ta lutak, te
nagafu ta langit ta kuman na ispot na nobya nga
umange mangdafung ta atawa na en. A sangaw
nadangag ku hapa ya maguhohug ta masikan ta bikat
na agtuttudan
na Namaratu, 
“Itan muy awa 
magdadaggan
ya Namaratu ikid
na tolay, te
makipagyan na ya
Namaratu tekid ta 
takday lugar, 
te sa tolay na kid.”



A sangaw nepaita na anghelen teyak ya karayan nga
mangtolay nga nagafu ta agyan na agtuttudan na
Namaratu ikid na Kalneru en, te kuman na laswadan, a 
pake mali-mang ta kuman na sarming, a nagarut hapa 
ta tangngan na kalsada na ili en. 



A aweda masapul ya bilag ikid na hulan, te ya Kalneru
en ya kuman na hilag da, a ya kalalaki na Namaratu ya
magpadakar ta ngamin na ili en. 



Ammi mehangat sangaw simarok ya awan mappya ta 
Namaratu, ikid na mangwa ta kaamamatan ikid na
magladdud, te intu la mapasarok
ya nesurat ta ngagan na ta 
lebru na Kalneru en nga
mangatad ta 
magnayun na angat.



“A intu hapa la sangaw ya
mangpurid ta zigu na mata da 
kiden, te awan na sangaw ta 
masi ikid na madamdam ikid
na magtangit, ikid na magtakit, 
te awan na ya danen
kasasaad na paglelehutin,” 
kunna.



Namaratu ikid na Kalneru en ya magturay ta ili en, a 
kanayun daydayawan na kid na tolay da kiden, te aitan
da sangaw ya mukat na Namaratu, a mesurat hapa ya
ngagan na en ta mukat da kiden. 



A sangaw naitak hapa ya nagpasi kiden, ngamin
ata-nang pase alinnak, a gitayukan kid ta atubang na
imatuttuden ta furaw na agtuttudan, te ya ngamin kiden
nagpasi ta bebay ikid na lutak a sa imuhet kid ta tanam
da kiden. A sangaw naukadan hapa ya
lebru kiden nga nakesuratan ta 
ngamin kiden tinarabaku
na nagpasi kiden ta 
katolay da en. A 
naukadan hapa ya
takday para na lebru
nga nakelistan na
matolay kiden.



A gafu ta lebru kiden a yen ya pakaitan ta tinarabaku
na tagtakday, petta amu na Namaratu am anu sangaw
ya pangpa-gang na tekid. A ya ngamin kiden nga awan
ta ngagan ta nakelistan na matolay kiden a sa
mewarad kid ta alugen nga seafuy. 
Ya alugen nga seafuy a yen ya
mekaduwa na pasi, te
yen sangaw ya
kewaradan na
nagpasi kiden nga
magafu ta tanam kiden.



“E kanan sin,” kun na Kahalwa na Namaratu, “E kanan
sin,” kunna hapa na atawa na Kalneru en, “E kanan
sin,” kunna hapa na ngamin nakadangag. Te maski am 
inya ya makainum, ikid na kompormi ya mayat, a ange
mina uminum ta danumen mangtolay
te awan ta 
paga na.



60 60

A kakurugan ta 
dakal ya idduk na Namaratu ewan ta  
ngamin kiden tolay ta paglelehutin, te

netuluk na ta masi ya mementu en anak
na gafu ta liwat tam kiden, petta am 

ikatalak tam a awetam sangaw
melogot am awa maatadan

kitam hud la ta 
magnayun
na angat. 



Roma 3:23 
A kompormi hapa ya mangurug, te awan haman ta 

idaduma na tekitam, te sa nagliwat kitam haman, ikid na
pake adayu kitam para la ta kalalaki na Namaratu ewan. 

Roma 6:23 
A am angarigan mina ta idulot tam la ya magliwat a 

tandanan na kitam na liwat tam ta pasi na kahalwa tam. 
Ammi am ituluk tam ya bari tam ta Namaratu ewan a 

sagolyatan na kitam sangaw ta magnayun na angat, te yen 
ya iatad na ta ngamin kiden nesipat ta 

Dafu tamewan Hesus Kristu.
Hebreyu 9:27 

A gafu ta mittan la ya pasi na tolay kapye na imbestigaran
na Namaratu ewan, a gagangay ta mittan la hapa ya
pangikaru ni Hesus ta liwat tam kiden kapye na hala

magtoli ta isin. Ammi bakkan ta intu sangaw iange na ya
mangikaru ha ta liwat, am awa alapan na ya tolay kiden

nga matalak magindag tentu.



Efeso 2:8,9
A bakkan mantu ta kalalaki tam ya gafu na pangikerutan

na Namaratu tekitam, te allak la na tekitam gafu ta 
pangikatalak tam te Afu Hesus. A bakkan hapa ta tarabaku

tam ya gafu na pangikerutan na tekitam, petta awan na
sangaw ta meparayag tam ta atubang na ewan. 

Roma 10:9,10 
Te am kurugan tam ta tinolay na Namaratu i Afu Hesus ta 

pasi na en, otturu ibosag tam ta intu hala ya dafu na
ngamin a mekerutan kitam. Te ya pangurug na nonot tam 

ya ikwenta na Namaratu ta katunung tam, a am yen ya
ibosag tam a ikerutan na kitam. 



Hwan 3:16,17 
A kakurugan ta dakal ya idduk na Namaratu ewan ta 

ngamin kiden tolay ta paglelehutin, te netuluk na ta masi ya
mementu en anak na gafu ta liwat tam kiden, petta am 

ikatalak tam a awetam sangaw melogot am awa maatadan
kitam hud la ta magnayun na angat. A bakkan mantu ta 
yen ya nepangidob na ta Anak na petta ipasikkal na ya
pama-gang na ta tolay kiden, am awa petta mekerutan

kid hud la gafu ta pasi na Anak na en. 

1 Hwan 5:11-13 
A ya pasikkal na Namaratu tekitam a iatad na kān ya

magnayun angat, ammi mehulun kān ta Anak na en. A ya
nagpadulot mantu ta Anak na en a kwa na hapa ya

magnayun na angat. Ammi ta awanen magpadulot tentu a 
awena mantu mesipat ta angat na en. Nesurat ku ye-yen 

kid na uhohug tekamuy, ikamuy nga mangurug ta Anak na
Namaratu ewan, petta amu muy ta ittan ya

angat muy nga magnayun. 

